
LR 210
Prečišćivač zraka 
Uputstvo za upotrebu
[image: image29.emf]
Pažljivo pročitajte ovo uputstvo za upotrebu, sačuvajte ga za kasniju upotrebu, učinite ga dostupnim i za druge korisnike i pridržavajte se napomena.

Poštovani kupci,

Radujemo se što ste se odlučili za jedan proizvod iz našeg asortimana. Mi stojimo iza kvalitetnih i ispitanih proizvoda sa polja toplote, blage terapije, masažera, mjerenja težine, krvnog pritiska, tjelesne temperature, pulsa i zraka.

Molimo da ova uputstva pažljivo pročitate, sačuvate ih za kasniju upotrebu i učinite ih dostupnim trećim licima i poštujete upozorenja.

Srdačni pozdravi,

Vaš Beurer tim
Obim isporuke
• 1x prečišćivač zraka
• 1x kombinovani filter (aktivni ugalj / HEPA-filter klase H 13)
• 1x predfilter
• 1x ovo uputstvo za upotrebu

Objašnjenje simbola
Slijedeći simboli se pojavljuju u uputstvu za upotrebu:

UPOZORENJE
Upozorenje na mogućnost povrede ili opasnosti za Vaše zdravlje.

PAŽNJA

Sigurnosna napomena na moguća oštećenja na uređaju/priboru.

Napomena
Napomena o važnim informacijama. 

	[image: image34.emf]UPOZORENJE

• Ovaj uređaj nije namijenjen da ga koriste djeca od 8 godina i osobe sa smanjenim psihičkim, osjetilnim i mentalnim sposobnostima ili sa manjkom iskustva i znanja, osim ako ih nadgleda osoba odgovorna za njihovu sigurnost ili su od te osobe dobile uputstvo kako da koriste uređaj i razumiju opasnosti koje mogu da se dese.

• Djeca se ne smiju igrati sa uređajem.

• Čišćenje i održavanje uređaja ne smiju vršiti djeca bez nadzora.

• Za vrijeme čišćenja uređaj isključite iz struje.

• Uređaj čistite na naveden način. Tečnost ni u kojem slučaju ne smije ući u ventilator. 

• Nemojte koristiti sredstva za čišćenje koja sadrže otapala.

• Ukoliko dođe do oštećenja mrežnog dijela / kabla uređaja, isti treba baciti.  


1. O uređaju
Čovjek veći dio svog vremena provodi u zatvorenim prostorijama. Zrak u prostorijama često je prepun prašine, polena, dlaka životinja, mirisa, štetnih gasova i raznih bakterija i virusa. Pročišćivač zraka LR 210 čisti zrak u prostorijama uz pomoć troslojnog sistema filtera i dodatno integrisanog ionizatora. 
Prečišćivač LR 210

• filtrira zrak u kombinovanom filteru (aktivni ugalj protiv štetnih gasova i neugodnih miriseva, HEPA-filter H13 protiv čestica kao što su bakterije, virusi, grinja, polena i fine prašine),
• ima integrisani ionizator, koji se može uključiti,
• radi nečujno i na tri nivoa jačine,

• ima timer funkciju (dva, četiri ili osam sati),

• ima noćni modus rada,

• pogodan je za veličinu prostorije od 10m² - 26 m²,
• štedi struju,

• gasi se automatski kada se skine zaštitni poklopac.
Princip čišćenja zraka
1. Ventilator pročišćivača usisava prljav zrak.

2. Predfilter filtrira veće čestice kao što su prašina, prljavština i kosa.

3. Nakon toga, aktivni ugalj filtrira formaldehide, benzol i druge štetne gasove i miriseve iz zraka.

4. Na koncu, HEPA filter filtrira male čestice kao što su polen, bakterije i virusi.

5. Ionizator pušta ione u zrak. Ovi (negativni) ioni vežu za sebe fine čestice privlačenjem električnog naboja. Zahvaljujući ovoj jačoj koncentraciji i vezivanju većih čestica, čestice se skupljaju u kolektoru ionizatora i na kraju završavaju na podu, gdje se mogu usisati.
6. Pročišćen zrak ispušta se na otvor na gornjoj strani pročišćivača zraka. 

	[image: image33.emf]Jačina filtera HEPA H 13 iznosi ≥99,95%. To znači 99,95% čestica (npr. bakterija, virusa i fine prašine) se filtrira. 


Zagađen, nefiltriran zrak može imati slijedeće posljedice:

• pogodno za stvaranje infekcije i oboljenja disajnih puteva,
• negativno utječe na zdravlje uslijed štetnih gasova.

2. Ispravna upotreba
Pročišćivač zraka namijenjen je za čišćenje zraka u zatvorenim prostorijama. Uređaj je namijenjen za ličnu upotrebu. 

UPOZORNJE
Ukoliko bolujete od teškog oboljenja disajnih puteva ili pluća, tada se ponajprije posavjetujte sa vašim ljekarom prije nego koristite ovaj uređaj.

Uređaj koristite samo u one svrhe u koje je napravljen i na način koji je opisan u ovom uputstvu za upotrebu. Svaka neprikladna upotreba može biti opasna. Proizvođač ne odgovara za štete nastale neprikladnom i nestručnom upotrebom. 

3. Sigurnosni savjeti
Pažljivo pročitajte ovo uputstvo! Nepoštivanje slijedećih uputa može uzrokovati tjelesne ozljede ili oštećenja imovine. 

UPOZORENJE
Ambalažu uređaja držite dalje od dometa djece. U suprotnom postoji opasnost od gušenja.


UPOZORENJE: strujni udar
Kao i bilo koji drugi električni aparat, i ovim uređajem trebate rukovati s pažnjom i oprezom kako bi spriječili rizik od strujnog udara.

• Stoga ovaj uređaj:
· koristite samo na označeni napon struje (tipska pločica nalazi se na donjoj strani uređaja),  
· nikada nemojte koristiti ako isti ili oprema na sebi ima vidna oštećenja,

· nemojte koristiti za vrijeme nevremena.

• Uređaj odmah ugasite i isključite iz struje u slučaju kvara ili zastoja u radu. Nemojte vući kabal iz utičnice ili iz uređaja kako bi isti ugasili. Nikada nemojte nositi ili držati uređaj za kabal. Kabal držite podalje od vrućih površina. 

• Uređaj uvijek prvo ugasite i tek onda isključite iz struje. 
• Utikač nikada nemojte dirati mokrim ili vlažnim rukama. 

• Držite odstojanje od izvora toplote, jer bi kućište uređaja moglo da se otopi i izazove požar.

• Osigurajte da je svaki otvor na uređaju slobodan i da kabal ne dođe u dodir sa dovom, parom ili drugim tečnostima. 

• Uređaj nemojte koristiti u blizini zapaljivih ili eksplozivnih mješavina gasa.

• Nikada nemojte posezati za uređajem ako je pao u vodu. U tom slučaju uređaj odmah isključite iz struje. 
• Nemojte koristiti uređaj ako isti ili pribor imaju vidljiva oštećenja. 
Popravke

UPOZORENJE
• Popravke električnih uređaja vrše samo stručna lica. Nestručne popravke mogu prouzrokovati znatne opasnosti kod korisnika. U slučaju popravki obratite se stručnom servisu ili ovlaštenom trgovcu.

• Ventilator se ne smije otvarati.

UPOZORENJE: Opasnost od požara
Postoji opasnost od požara u slučaju nepravilne upotrebe odnosno nepridržavanja ovog uputstva!

Stoga Vas molimo da uređaj
• nikada ne koristite ispod pokrivača, kao npr. deke, jastuka, ...

• nikada ne koristite u blizini benzina ili drugih lako zapaljivih materija. 
Rukovanje

PAŽNJA
Nakon svake upotrebe i prije svakog čišćenja uređaj ugasite i isključite.

• Nemojte stavljati predmete u otvore i u rotirajuće dijelove. Pobrinite se da se svi pokretni dijelovi mogu slobodno kretati.

• Nemojte stavljati nikakve predmete na uređaj.

• Uređaj zaštitite od visokih temperatura.

• Uređaj zaštitite od sunčevih zraka i udaraca i pazite da vam uređaj ne ispadne.

• Uređaj nikada nemojte tresti.

• Uređaj postavite na čvrstu, ravnu i vodootpornu površinu. 

4. Opis uređaja
	1. Otvor za ispust zraka
	5. Poklopac kućišta

	2. Kombinovani filter (filter sa aktivnim ugljem / HEPA filter H13)

Filter sa aktivnim ugljem: protiv štetnih gasova i neugodnih mirisa
HEPA filter H 13: filtrira čestice kao što su bakterije, virusi, grinje, polen i fina prašina
	6. Kućište

	3. Predfilter
Filtrira grubu prašinu i prljavštinu kao što je kosa
	7. Otvor za ulaz zraka

	4 Upravljačka ploča
	


Ekran i tipke

[image: image2.emf]
	1. Tipka EIN/AUS (on/off) [image: image3.emf]
Paljenje i gašenje uređaja. 

Ako treperi svjetlo ispod „Filter Reset“, tada trebate da zamijenite filter. Nakon što zamijenite filter, držite pritisnutu tipku EIN/AUS (on/off) kako bi poništili prikaz za zamjenu filtera. 
	3. Tipka za ionizator/noćni modus rada [image: image4.emf] 
Pali i gasi ionizator odnosno noćni modus rada. 

	2. Tipka za BRZINU VENTILATORA [image: image5.emf]
Pročišćivač zraka ima tri brzine: 

I (sporo), II (srednje), III (brzo)


	5. Tipka TIMER [image: image6.emf]
Pročišćivač zraka ima funkciju „Timer“ pomoću koje možete odrediti za koliko sati uređaj treba sam da se samostalno ugasi. Timer je moguće podesiti na tri vremena: 2H (dva sata), 4H (četiri sata) i 8H (osam sati).


5. Rad uređaja
5.1 Vađenje uređaja

• Otvorite kartonsku kutiju.

• Uređaj ostavite zatvoren u foliji i isti izvadite iz kutije.

• Sada uklonite foliju. Izvadite kombinovani filter iz uređaja (vidi poglavlje „Zamjena filtera“) i izvadite ga iz folije. Nakon toga kombinovani filter vratite u uređaj. 
• Provjerite uređaj, mrežni dio i kabal na moguća oštećenja.
5.2. Postavljanje pročišćivača zraka
• Pročišćivač postavite na ravnu i čvrstu podlogu kako bi izbjegli stvaranje vibracija i buke. 

[image: image7.emf]PAŽNJA
Ako želite da premjestite uređaj, nosite ga isključivo za držač na poleđini uređaja.

• Uređaj postavite tako da sa svake strane uređaja ima 30 cm slobodnog mjesta.

• Pazite da su otvori za usisavanje i ispuštanje zraka slobodni. 
6. Rukovanje
6.1 Paljenje pročišćivača zraka [image: image8.emf]
• Slijedite upute iz poglavlja „5. Rad uređaja“.

• Utikač uključite u utičnicu. Kabal položite tako da vam ne smeta.

• Kako bi upalili pročišćivač zraka, pritisnite tipku on/off [image: image9.emf]
[image: image10.emf]Napomena

Kod prvog paljenja ponajprije svijetle svi LED-ovi. Nakon toga je uređaj podešen na najnižoj razini puhanja zraka i ionizator je aktiviran.
[image: image11.emf]Napomena

Ako treperi svjetlo „Filter Reset“ iznad tipke EIN/AUS (on/off), tada trebate da zamijenite kombinovani filter. Molimo da u tu svrhu slijedite upute iz poglavlja „Zamjena filtera“.

6.2 Brzina zraka [image: image12.emf]
Pročišćivač zraka ima tri brzine zraka: I(sporo), II (srednje), III (brzo).

• Za promjenu brzine zraka pritisnite tipku za BRZINU ZRAKA [image: image13.emf]. Na upravljačkoj ploči svijetli podešena brzina zraka. 
6.3 Ionizator / moćni modus rada [image: image14.emf]
	
	Ionizator
	Noćni modus rada
	Napomena

	1 x pritisnuti 
	UPALJEN 
	UGAŠEN
	LED „Ionizator svijetli

	2 x pritisnuti
	UPALJEN
	UPALJEN
	LED „Ionizator svijetli

LED „Noćni rad“ treperi

	3 x pritisnuti
	UGAŠEN
	UPALJEN
	LED „Ionizator“ se gasi

LED „Noćni rad“ treperi

	4 x pritisnuti
	UGAŠEN
	UGAŠEN
	LED „Noćni rad“ se gasi


Ako je aktiviran noćni rad, tada se svi LED-ovi na upravljačkoj ploči automatski gase kroz 10 sekundi. Ako pritisnete bilo koju tipku na upravljačkoj ploči, deaktivirate noćni rad. 
6.4 Funcija Timer [image: image15.emf]
Pročišćivač zraka ima funkciju TIMER, pomoću koje možete da podesite vrijeme u kojem će da se sam ugasi vaš pročišćivač zraka. Uređaj posjeduje tri TIMER vremena: 2H (dva sata), 4H (četiri sata) i 8H (osam sati).

• Kako bi odabrali željeno vrijeme, pritisnite tipku TIMER [image: image16.emf]. Na upravljačkoj ploči svijetli aktuelno podešeno TIMER vrijeme. Uređaj će se automatski ugasiti nakon isteka podešenog vremena.

• Kako bi deaktivirali ovu funkciju, držite pritisnutu tipku [image: image17.emf] sve dok se iznad tipke TIMER svjetlo ne ugasi. Sada uređaj trajno čisti zrak. 

6.5 Zamjena filtera

Troslojni filter trebate zamijeniti nakon isteka 4320 radna sata. Nakon 4320 radna sata iznad tipke EIN/AUS (on/off) treperi plavi LED „Filter Reset“. Za zamjenu filtera slijedite slijedeće korake:

	[image: image18.emf]
1. Pritisnite tipku EIN/AUS (on/off) kako bi ugasili uređaj i isti isključite iz struje.
	[image: image19.emf]
2. Skinite poklopac kućišta na način kako je to oslikano (zatvarač na magnet). Otkačite magnetno zatvaranje ponajprije gorei nakon toga dolje.

	[image: image20.emf]
3. Izvucite predfilter. Kako bi sada izvukli kombinovani filter, pažljivo povuzite za bočne spojke.
	[image: image21.emf]
4. Stavite novi kombinovani filter. Kako bi ispravno postavili novi kombinovani filter, orijentišite se prema bočnim spojkama kako je prikazano na slici. Preko kombinovanog filtera stavite prefilter.

	[image: image22.emf]
5. Stavite poklopac kućišta kako je to prikazano na slici. Poklopac treba da se uglavi (magnetni zatvarač). Magnetni zatvarač zakačite ponajprije dolje pa nakon toga  gore. 
	[image: image23.emf]
6. Utikač uključite u struju. Kabal položite tako da vam ne smeta. Držite pritisnutu tipku EIN/AUS (on/off)  u trajanju od pet sekundi. Brojač radnih sati je sada postavljen na 0.


7. Čišćenje i čuvanje

UPOZORENJE

Pazite da je prije svakog čišćenja utikač isključen iz struje!

7.1 Čišćenje filtera

Redovno čišćenje filtera (jednom mjesečno) preduslov je za higijenski rad bez smetnji.

Troslojni filter čistite pomoću usisivača sa četkom-nastavkom. Kako bi čišćenje bilo temeljito, izvucite predfilter i usisivačem sa četkom-nastavnom također očistite filter sa aktivnim ugljem koji se nalazi iza i HEPA filter na poleđini. Nakon toga ponovo vratite predfilter na HEPA filter.

	Filter s aktivnim ugljem
	HEPA filter H 13

	[image: image24.emf]
	[image: image25.emf]

	Prednja strana
	Stražnja strana



Pažnja
Troslojni filter treba zamijeniti nakon 4320 radna sata (vidi poglavlje „Zamjena filtera“). Troslojni filter se ne može prati.
7.2 Čišćenje kućišta

Kućište uređaja čistite blago natopljenom krpom (voda i nešto blagog sredstva za čišćenje). Nemojte koristiti sredstva za čišćenje koja sadrže otapala ili agresivna i abrazivna sredstva za čišćenje kako ne bi oštetili površinu kućišta.
7.3 Čuvanje
Ako uređaj ne koristite duže vrijeme, preporučujemo da ga pohranite u originalnom pakovanju na suhom mjestu. Nemojte stavljati bilo kakve predmete na uređaj.
8. Šta činiti u slučaju problema?
	Problem
	Uzrok
	Rješenje

	Pročišćivač zraka se ne može upaliti. 
	Kućište nije ispravno postavljeno.
	Provjerite da li je kućište ispravno postavljeno.



	
	Troslojni filter nije ispravno umetnut.
	Provjerite da li je troslojni filter ispravno umetnut.



	
	Utičak nije uključen.
	Utikač uključite u struju.



	Nedovoljan propust zraka
	Filter je prljav.
	Filter očistite (vidi poglavlje „Čišćenje i održavanje“).



	
	Otvor za usisivanje / ispuštanje zraka je blokiran.
	Provjerite da otvor za usisivanje i ispuštanje zraka  nisu blokirani.

	Pročišćivač zraka je glasan
	U otvoru za usisivanje / ispuštanje zraka nalazi se strano tijelo.
	Uklonite strano tijelo iz otvora za usisivanje / ispuštanje zraka.



	
	Filter je začepljen.
	Filter očistite (vidi poglavlje „Čišćenje i održavanje“).



	
	Filter nije ispravno umetnut. 
	Filter ispravno umetnite. 



	
	Pročišćivač zraka je postavljen na neravnoj površini.
	Pročišćivač zraka postavite na ravnu površinu.


9. Odlaganje

U interesu zaštite okoline uređaj nemojte bacati u kućno smeće.

Slijedite lokalne propise za odlaganje ove vrste materijala. Uređaj odlažite u skladu sa Odredbom za stare električne i elektronske aparate EG – WEEE (Waste Electrical and Electronic Equipment). U slučaju pitanja molimo da se obratite lokalnoj službi nadležnoj za zbrinjavanje otpada. 
10. Rezervni dijelovi

Rezervne dijelove možete naručiti kod Vašeg ovlaštenog trgovca. 

	Oznaka
	Broj za narudžbu artikla

	Predfilter, Kombinovani filter (HEPA + aktivni ugalj)
	693.01


11. Tehnički podaci

	Model
	LR 210

	Strujni napon
	Vidi tipsku pločicu na uređaju

	Snaga
	60 W

	Dimenzije (D x Š x V)
	275 x 175 x 308 mm

	Težina u praznom stanju
	2,9 kg

	Pogodan za veličinu prostorije
	10 m² - (ANSI/AHAM AC-1 2015) – 26 m² (NRCC 54013 – 2011)

	Dopušteni radni uslovi
	+5°C do +40°C, [image: image26.emf]90% relativne vlažnosti zraka (ne kondenzira)

	Zaštitna klasa
	Zaštitna klasa II / [image: image27.emf]

	Protok zraka
	110 m3/h


       12. Garancija / servis
U slučaju reklamacije pod garancijom, molimo obratite se lokalnom prodavcu ili lokalnom predstavniku koji je naveden na listi "međunarodni servis".U slučaju vraćanja uređaja molimo dodajte kopiju vašeg računa i kratak izvještaj o kvaru.

Primjenjuju se slijedeći uslovi garancije:

1. Garantni rok za BEURER proizvode je ili 3 godine ili - ako je duži - određeni garantni rok   odnosne države, od datuma kupovine.

U slučaju reklamacije unutar garancije, datum kupovine treba da bude dokazan računom od kupovine ili fakturom.

2. Popravke (kompletnog uređaja ili dijelova uređaja) ne produžavaju garantni period.

3. Garancija ne važi za štete zbog:

a. nepravilnog postupanja, npr. kršenjem korisničkih uputa.

b. popravke ili promjene od strane kupca ili neovlaštene treće strane.

c. prevoza od proizvođača do potrošača ili tokom prevoza do servisnog centra.

d. Garancija ne važi za dodatke koji su podložni uobičajenom habanju (manžeta, baterije itd.).

4. Odgovornost za direktne ili indirektne posljedične gubitke izazvane uređajem je isključena,  čak i ako je šteta na uređaju prihvaćena kao reklamacija unutar garancije.


